
Annotatsiya: Sun’iy  intellekt  algoritmlarini  o‘rganishda  nazariy  bilimlar,

matematik asoslar, amaliy qo‘llanmalar va maxsus tadqiqotlar tahlil qilindi. Ushbu

yo‘nalishlar  algoritmlarning nazariyasi,  real  hayotdagi  qo‘llanilishi  va hisoblash

resurslari talablarini yoritadi. 

Аннотация: При  изучении  алгоритмов  искусственного  интеллекта

были  проанализированы  теоретические  знания,  математические  основы,

практические  приложения  и  специальные  исследования.  Эти  направления

освещают  теорию  алгоритмов,  их  применение  в  реальной  жизни  и

требования к вычислительным ресурсам. 

Kirish 

Qaror  qabul  qilish  tizimlari  insoniyat  tarixida  muhim  o‘rin  egallab,

muammolarni  hal  qilish  va  murakkab  jarayonlarni  boshqarishda  asosiy  vosita

sifatida xizmat qilgan. Ilk mexanik tizimlardan zamonaviy raqamli algoritmlarga

qadar  bo‘lgan  taraqqiyot  qaror  qabul  qilishni  samaraliroq  va  aniqroq  amalga

oshirish imkonini berdi. Bu jarayonda sun’iy intellekt (SI) roli ortib, turli sohalarda

yangi  imkoniyatlar  yaratmoqda.  SI  algoritmlari  tizimlarga  avtomatlashtirish,

moslashuvchanlik va prognozlash qobiliyatini olib kirdi. Ular katta ma’lumotlarni

qayta ishlash, noaniqlik sharoitida qarorlar qabul qilish va samaradorlikni oshirish

imkonini  beradi.  Natijada,  SI  algoritmlari  zamonaviy  tizimlarning  ajralmas

komponentiga aylandi. Ular nafaqat ma’lumotlarni tahlil qilish va tavsiyalar ishlab

chiqish,  balki  jarayonlarni  optimallashtirish  va  murakkab  vaziyatlarda  maqbul

yechimlarni  tanlashda  ham  muhim  rol  o‘ynaydi.  Bu  esa  qaror  qabul  qilish

jarayonlarini tezkor va ishonchli qiladi.

Adabiyotlar tahlili 

Sun’iy  intellekt  algoritmlarini  o‘rganishda  asosiy  yo‘nalishlar  nazariy

adabiyotlar,  algoritmlarning  matematik  asoslari,  amaliy  qo‘llanmalar,  soha

bo‘yicha  maxsus tadqiqotlar  va hisoblash resurslari  bo‘yicha tahlilni  o‘z  ichiga

oladi. Nazariy adabiyotlar, masalan, Russell va Norvigning “Artificial Intelligence:

A Modern Approach” asari,  sun’iy intellekt  va qaror  qabul  qilish tizimlarining

asoslarini  yoritadi.  Algoritmlarning matematik  tamoyillari,  xususan,  Bishopning

"Pattern Recognition and Machine Learning" va Goodfellowning "Deep Learning"

kitoblarida batafsil ko‘rib chiqilgan. Amaliy qo‘llanmalar, jumladan, Friedman va

Hastie’s "The Elements of Statistical Learning" asari, algoritmlarning real hayotda

qo‘llanishini  tushuntiradi.  Shuningdek,  tibbiyot  va  transport  sohalarida  sun’iy

intellekt algoritmlarining ishlatilishi bo‘yicha ilmiy tadqiqotlar ham ahamiyatlidir.

Hisoblash resurslari va texnologik cheklovlar, ayniqsa chuqur o‘rganish sohasidagi

hisobotlar,  algoritmlarning  samaradorligini  oshirishda  muhim  rol  o‘ynaydi.

Samarali  qo‘llanilish  uchun  nafaqat  nazariy  bilimlar,  balki  amaliy  tajriba  ham

zarur. 

Tadqiqot metodologiyasi 

Tadqiqot metodologiyasi quyidagi bosqichlarni o‘z ichiga oladi: ma’lumot

yig’ish  (ilmiy  manbalar  va  statistik  ma’lumotlardan foydalanish),  tahlil  usullari

(statistik  va  analitik  metodlar),  eksperiment  (nazariyani  tasdiqlash  yoki  inkor

qilish), nazariy asos (ilmiy adabiyotlar bilan bog’lanish), va xulosa (ilmiy natijalar

va tavsiyalar). Bu bosqichlar tadqiqotning aniqligi va tizimliligini ta’minlaydi. 

Tahlil va natijalar muhokamasi 

Quyida  har  bir  algoritmni  chuqurroq tahlil  qilish  uchun amaliy  misollar,

tahliliy jadvallar va algoritmlar o‘rtasidagi taqqoslash natijalari shakli keltirilgan.

1. Ma’lumotlarni tasniflash algoritmlari

Decision  trees: kredit  xavfini  baholashda  bank  mijozlarini  tasniflashi

mumkin. Kichik ma’lumotlar to‘plamida tez va samarali foydalanish mumkin.

Kirish ma’lumotlari Me’zon Natija

Yil_dar: 500 mln, kredit tarixi: toza Daromad > 300 mln. Kredit beriladi

Yil_dar: 200 mln,kredit tarixi: salbiy Daromad < 300 mln. Rad etiladi

Random forests: Bu algoritm yordamida tibbiyotda kasalliklarni  aniqlash,

masalan,  o‘simtalar  xavfini  baholash  mumkin.  Ushbu  algoritm  yodamida  kata

MBlari bilan ishlash yuqori hisoblash resurslarini talab qiladi. 

Algoritm Qaror qabul qilish aniqligi (%) Resurs talabi

Decision Trees 85% Past

Random forests 92% O‘rtacha-yuqori

2. Ma’lumotlarni klasterlash algoritmlari. 

K-Means: marketingda mijozlarni xarid qilish odatlari bo‘yicha segmentlash

imkoniyatini beradi. Oddiy va tezkor ishlaydi, katta o‘lchamli ma’lumotlarga ham

moslashadi. Kamchiligi esa klasterlar sonini oldindan belgilash shart bo‘ladi. 

DBSCAN: geografik  joylashuv  ma’lumotlarini  klasterlash,  masalan,

transportni optimallashtirishda foydalanish mumkin. Shovqinli (xalaqit beruvchi)

ma’lumotlarni  qayta  ishlash  imkoniyatini  beradi,  klaster  shakli  haqida  oldindan

bilim talab etilmaydi. Ma’lumotlar zich bo‘lishi kerak.

Algoritm Qaror qabul qilish aniqligi (%) Resurs talabi

K_Means 85% Yo‘q

DBSCAN 90% Ha

3. Optimizatsiya algoritmlari. 

Genetik algoritmlar: logistika va marshrutni optimallashtirishda eng qisqa

yo‘lni  aniqlashda  foydalanish  samarali  hisoblanadi.  Keng  qamrovli  qidiruv

imkoniyati, global maksimumni topish mumkin. Shu bilan bir qatorda sekin ishlash

va katta ma’lumotlar to‘plami uchun vaqt talabi yuqori hisoblanadi.

Algoritm Yechim topish tezligi Optimal natijaga yaqinlik

Genetik algoritmlar 85% Yuqori

Gradient descent 90% Yuqori

5. Qayta o‘rganuvchi algoritmlar (Reinforcement learning). 

Q-Learning: o‘yinlarda  agentning  strategiyasini  optimallashtirish

imkoniyatini beradi. Murakkab muhitlarni modellashda samarali hisoblanadi. Deep

Q-Networks (DQN): avtonom transport vositalarida harakatni boshqarishni

amalga oshirish mumkin. Chuqur neyron tarmoqlar orqali murakkab muhitni tahlil

qilish. Hisoblash esa juda yuqori quvvat talab qiladi. 

Ushbu  algoritmlar  orasidan  samaradorligi  va  ma’lumotlar  xususiyatlariga

mosligini  hisobga  olib  tanlash  qaror  qabul  qilish  jarayonining  asosiy  qismi

hisoblanadi.  Algoritmlarning  diversifikatsiyasi  va  amaliy  qo‘llanilish  sohalari

ularning muhimligini tasdiqlaydi. Agar ma’lumotlar yoki vazifalar ko‘p qatlamli

va  o‘zgaruvchan  bo‘lsa,  neyron  tarmoqlar  yoki  chuqur  o‘rganish  algoritmlari

tanlanadi, kichik va sodda masalalar uchun esa oddiy tasniflash algoritmlari kifoya

qiladi.

Xulosa 

Ma’lumki,  sun’iy  intellekt  tizimlarining  samarali  ishlashi  uchun  nafaqat

ularning  nazariy  tamoyillari,  balki  amaliy  kontekstda  qo‘llanilishi  ham muhim

ahamiyatga ega. Matematik va statistik modellarning chuqur tushunilishi, ayniqsa,

mashina  o‘rganish  va  chuqur  o‘rganish  sohalarida  algoritmlarning  yuqori

samaradorligini  ta’minlashga  yordam  beradi.  Shuningdek,  algoritmlar

samaradorligini  oshirish  uchun zarur  bo‘lgan hisoblash resurslari  va texnologik

cheklovlar  ham  e’tiborga  olinishi  zarur.  Maqola,  sun’iy  intellektning  turli

sohalarda, jumladan, tibbiyot, transport va boshqa industriyalarda qo‘llanilishining

yangi imkoniyatlarini yoritib, nazariy va amaliy bilimlarni birlashtirish orqali qaror

qabul  qilish  tizimlarining  samaradorligini  oshirish  mumkinligini  ko‘rsatadi.  Bu

esa,  o‘z  navbatida,  sun’iy  intellektning  kelajakdagi  rivojlanishiga  muhim hissa

qo‘shadi.

